ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ 
ԿԱՄ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախա​գծի ընդունումը այլ իրավական ակտերի ընդունման անհրաժեշտություն չի առաջացնում:

«Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ փոփոխություններ կատարելու մասին» Հայաստանի Հանրապետու​թյան կառավարության որոշման նախա​գծի ընդունումը Հայաստանի Հանրապետության պետական բյուջեում լրացուցիչ ծախսեր չի առաջացնում:

           1.  Իրավական ակտի անհրաժեշտությունը

      
«Հայաստանի Հանրապետության կառավարության 2017 թվականի դեկտեմբերի 28-ի           N 1717-Ն որոշման մեջ փոփոխություններ կատարելու մասին» Հայաստանի Հանրապե​տության կառավարության որոշման նախա​գծի ընդունումը պայմանավորված է Հայաստանի Հանրապետության Գեղարքունիքի մարզի Օձաբերդի հնագիտական տարածքում պեղումներ կատարելու անհրաժեշտությամբ:     

            2.  Ընթացիկ իրավիճակը և խնդիրները

 Հայաստանի Հանրապետութան կառա​վարության 2017 թվականի դեկտեմբերի 28-ի Հայաստանի Հանրապետության 2018 թվականի պետական բյուջեի կատարումն ապահովող միջոցա​ռում​նե​րի մասին N 1717-Ն որոշմամբ Օձաբերդի հնագիտական արշավախմբի 2017 թվականի աշխատանքները ներառված են եղել ՀՀ մշակույթի նախարարության «Պատմամշակութային ժառանգության գիտահետազոտական աշխա-տանքներ» ծրագրում, սակայն 2014 թվականից առ այսօր «Օձաբերդ» հնավայրում պեղումներ է իրականացնում հնագետ, պատմական գիտությունների թեկնածու Միխայիլ Բադալյանի ղեկավարած հնագիտական արշավախումբը (արշավախմբի գիտական խորհրդատու՝ պատմ. գիտ. դոկտոր, պրոֆեսոր Ա. Փիլիպոսյան): Հաշվի առնելով այն հանգամանքը, որ Օձաբերդի արշավախմբի ղեկավար, հնագետ Միքայել Բադալյանը հանդիսանում է «Պատմամշակութային արգելոց-թանգարանների և պատմական միջավայրի պահպանության ծառայություն» ՊՈԱԿ-ի «Գիտական և գիտատեխնիկական գործունեության ենթակառուցվածքի պահպանման ու զարգացման» գիտական ծրագրի ավագ գիտական աշխատող, նաև այն, որ գումարն ի սկզբանե նախատեսված է եղել փոխանցել «Պատմա​մշակութային արգելոց-թանգարանների և պատմական միջավայրի պահպա​նության ծառա​յություն» ՊՈԱԿ-ին (հիմք՝ ՀՀ մշակույթի նախարարության և «Պատմամշակութային արգելոց-թանգարանների և պատմական միջա​վայրի պահպանության ծառայություն»  ՊՈԱԿ-ի միջև պաշտոնական գրագրությունը)՝ նպատակահարմար է գումարը տրամադրելու և նշված աշխատանքներն իրականացնելու համար «Հայաստանի Հանրա​պետության կառա​վարության 2017 թվականի դեկտեմբերի 28-ի N 1717-Ն որոշման NN 11 և 15 հավելվածներում կատարել փոփո​խո​ւ​թյուններ՝ համապատասխանաբար սույն որոշման N 11 հավելվածում «Պատմամշակութային ժառանգության գիտահետազոտական աշխատանք​ներ» ծրագրով հաստատված, Հայաս​տանի Հանրապետության Գեղարքունիքի մարզի Օձաբերդի հնա​գիտա​​կան տարածքում պեղումներ կատարելու համար 4000.0 հազ. դրամ գումարը վերաբաշխել «Թանգարանային ծառա​յություններ և ցուցահանդեսներ» ծրագրի գումարների վրա, իսկ նույն որոշման N 15 հավելվածում կատարող՝ «Պատմամշակութային ժառան​գության գիտահետազոտական կենտրոն» ՊՈԱԿ» բառերը փոխարինել «Պատմամշա​կութային արգելոց-թանգարանների և պատմական միջավայրի պահպանության ծառա​յություն» ՊՈԱԿ» բառերով, որպեսզի Միխայիլ Բադալյանի արշավախումբը 2018 թվականին ևս կարողանա հնավայրում իրակա​նացնել լիարժեք պեղումներ:

           3. Կարգավորման նպատակը և բնույթը
   Հայաստանի Հանրապետության Գեղարքունիքի մարզի Օձաբերդի հնագիտական տարածքում պեղումներ կատարելու անհրաժեշտությունը պայմանավորված է հնավայրի գիտական, կրթական, մշակութային, ճանաչողական և զբոսաշրջային, ինչպես նաև հոգևոր-պաշտամունքային  նպատակներով օգտագործմամբ:

            4. Նախագծի մշակման գործընթացում ներգրավված ինստիտուտները և անձինք

        Նախագծի մշակման աշխատանքները կատարել է Հայաստանի Հանրապետության մշակույթի նախարարությունը:
            5. Իրավական ակտի կիրառման դեպքում ակնկալվող արդյունքը
 Որոշման նախագծի ընդունումը կնպաստի հնավայրի գիտական, կրթական, մշակու​թային, ճանաչողական և զբոսաշրջային, ինչպես նաև հոգևոր-պաշտամունքային նպատակ​ներով օգտագործմանը և հետագա ձևափոխումներից պահպանմանը:

